
  
  

मुख्यमंत्री ने किया ‘स्टार्ट-अप ग्रांड चैलेंज’ के प्रतिभागियों को सम्मानित'

चर्चा में क्यों?
6 जुलाई, 2022 को उत्तराखंड के मुख्यमंत्री पुष्कर सिंह धामी ने देहरादून में उद्योग विभाग द्वारा आयोजित ‘स्टार्ट-अप ग्रांड चैलेंज’ कार्यक्रम में 10
प्रतिभागियों को सम्मानित किया। इस मौके पर मुख्यमंत्री ने इन्वेस्ट इंडिया द्वारा तैयार की गई वेलनेस रिपोर्ट का विमोचन भी किया।

प्रमुख बिंदु
स्टार्ट-अप को बढ़ावा देने के लिये प्रदेश के 10 युवा प्रतिभागियों को सर्वश्रेष्ठ नवाचार आइडिया का ग्रैंड चैलेंज पुरस्कार से सम्मानित किया गया।
पुरस्कार स्वरूप 50-50 हज़ार रुपए की राशि दी गई।
कार्यक्रम में मुख्यमंत्री धामी ने स्टार्ट-अप उत्तराखंड के तहत ‘आइडिया ग्रेट चैलेंज’ के रूप में दी जाने वाली प्रोत्साहन राशि को 50 हज़ार रुपए से
बढ़ाकर 2 लाख रुपए तथा स्टार्ट-अप को एक साल तक दिया जाने वाला मासिक भत्ता 10 हज़ार रुपए से बढ़ाकर 15 हज़ार रुपए करने की घोषणा की।
इसके साथ ही मुख्यमंत्री धामी द्वारा एससी, एसटी, दिव्यांग और महिलाओं को दिया जाने वाला मासिक भत्ता 15 हज़ार रुपए से बढ़ाकर 20 हज़ार रुपए
किये जाने की घोषणा की गई।

